
Gangatarangah

க³ங்கா³தரங்க:³

॥ஶ்ரீக³ணேஶாய நம:॥
ஶ்ரீக³ங்கே³ பா⁴கீ³ரதி²ஶ்ரீஶங்கரமௌலிமாலதீமாலே ।
கருணாவதி ஜய ப⁴க³வதி பாஹி க்ரு’பாபாங்க³த: ஶிவஸத³யே ॥ 1॥
பங்க்தாவுபவிஷ்டாநாம் ஸர்வேஷாம் தர்பணம் ஸமம் ந்யாய்யம் ।
மம து ஶ்ரோத்ரம் த்ரு’ப்தம் க³ங்கே³ ! ரீதி: கத²ம் த்வதீ³யேயம் ॥ 2॥
ஸர்வேந்த்³ரியஸௌஹித்யம் யதா² ப⁴விஷ்யதி ததா²லகு⁴ விதே⁴யம் ।
அத்³யாவதி⁴ யஜ்ஜாதம் ஜாதம் க³ங்கே³ ! த்வயா த³யா கார்யா ॥ 3॥
த³யநீயோऽயம் க³ங்கே³ஸர்வைத⁴ர்மாதி³பி:⁴ பரித்யக்த: ।
யாமி ஶரணம் கமது⁴நா த்வயா விநா வ்ராத்யராஜோऽஹம் ॥ 4॥
பூர்வம் ஸமுத்³த்⁴ரு’த: கதி ஸம்ப்ரத்யுத்³த⁴ர்துமநலஸாஸி த்வம் ।
அக்³ரே ஸமுத்³த⁴ரிஷ்யஸி தந்மத்⁴யே மாத்³ரு’ஶோ நைவ ॥ 5॥
பூர்வம் ந சைவ மாத்³ரு’ங் நோசேதா³நீம் புர:குதோ ப⁴விதா ।
இதி ஸங்க்²யாதுமநலஸா ப⁴வ ப⁴வதி ஜாஹ்நவி த்ரிபத²கே³ த்வம் ॥ 6॥
பாபிந உத்³த⁴ர்து த்வம் ப³த்³த⁴பரிகரா ஶ்ருதம் மநீஷிப்⁴ய: ।
இத்த²ம் ஸதி மத்³விஷயே க³ங்கே³ கேயம் ப்ரமீலா த்வம் ॥ 7॥
ப்ராக்கர்ம பசேலிமதாமாப்தமிதா³நீந்தநே ஜநுஷி ।
இதி விதி³தமஹோ க³ங்கே³ ப்ரோத்கா யத்ஸேவநாய தி⁴ஷணேயம் ॥ 8॥
தவ ப⁴வது நமஸ்காரோ மத்³விஷயே தே³வி ! போ⁴ நமஸ்துப்⁴யம் ।
கருணாவதி ஜய க³ங்கே³ பாஹி க்ரு’பாபாங்க³த்³ரு’ஷ்டிபாதை:॥ 9॥
கதிசித்³ ப்³ருவந்தி விந்து³ம் நிதம்ப³மாத்ரம் ச ஜாநுத³க்⁴நம் ச ।
கேசித்³கு³ல்ப²த்³வயஸம்ப⁴வஸிந்து⁴ம் தே³வதாந்தராஶ்ரயணாத் ॥ 10॥
தவ ஸம்ஶ்ரயாத்³தி⁴ க³ங்கே³ ப⁴வஸிந்தோ⁴ரஸ்திதாம் ந மந்யேऽஹம் ।
அத²வா மந்யே ப்⁴ரமம் கே²நக³ர: ஶஶவிஷாணமம்ஶுஜலம் ॥ 11॥

ஶரதா³ம் பஞ்சஸஹஸ்ரீ தவஸ்தி²தேர்மாநமிதி விதா³மாஜ்ஞா ।
க³ங்கே³ யத³வதி⁴ விதி³தா தத³வதி⁴ மாம் பீட்³யத்யதீ⁴ரத்வம் ॥ 12॥
யஸ்மிந்கஸ்மிந் ஹி ப⁴வே திர்யஶ்சித்வம் ஸமுத்³த⁴ரிஷ்யஸி மாம் ।
இதி ஸத்யமதா²ப்யஸ்மிँஶ்சரமப⁴வே பாஸி சேச்சமத்கார:॥ 13॥
வீசீபதிதம் ஸர்வா நத்³ய:ஸந்தாரயந்தி கிம் சித்ரம் ।
த்வமவீசீபதிதமபி ஹி க³ங்கே³ஸந்தாரயஸ்யஹோ சித்ரம் ॥ 14॥
வம்ஶாநுத்பாத³யஸி த்வம் வர்த்³த⁴யஸே ததை²வ ஜீவயஸி ।
ரக்ஷஸி விஸ்தாரயஸி ஸ்வஸ்மிந்பதிதம் ஹி தாரயஸி ॥ 15॥
ஸத்³வம்ஶப⁴வே வம்ஶோத்³தா⁴ரிணி க³ங்கே³ நமஸ்கரோமி த்வாம் ।
வம்ஶ்யமபி தீ³நம் த்³விஜம் கிம் த்வம் நாத்³யாபி தாரயஸி ॥ 16॥
நோ தாரயஸி ஹி மாம் சேந்மா தாரய தே³வி போ: ⁴ ஸ்வதந்த்ரா த்வம் ।
மஜ்ஜயஸி தர்ஹி மஜ்ஜய க³ங்கே³ஸ்வஸ்மிந்ஸுக³ண்ட³ஶைலமிவ ॥ 17॥
மா மாஸ்து மது³த்³தா⁴ரோ நைவ த்வாமர்த²யே கதா³சித³பி ।
க்ஷுத்³ரம் யாதோ³ஜாதம் விதா⁴ய மாம் ஸ்தா²பயாஶு நிஜஜட²ரே ॥ 18॥
யத்³யபி யாத:³க்ஷுத்³ரம் சரதி மஹச்சேத்ததா²பி மத³நுமதி: ।
கிம் தவ க³தமத்ர பரம் மஜ்ஜய நாமாஶு மா விதே⁴ஹி சிரம் ॥ 19॥
ப⁴வஸிந்தௌ⁴ மஜ்ஜாயா விப்⁴யதி தாப்⁴ய:ஸுவித்³வாம்ஸ: ।
நாஹம் விபே⁴மி மாதர்ப⁴வஸிந்தௌ⁴ த்வயி மமாஸ்து மஜ்ஜைவ:॥ 20॥
லக்ஷ்மீநாத²ம் த்யக்த்வா மத்வா ஶ்லாக்⁴யம் கபர்தி³ஸம்ப³ந்த⁴ம் ।
க³ங்கே³ பூ⁴மௌ விசரஸ்யத: கபர்த்³யஸ்மி த்³ரு’க்³விஷய:॥ 21॥
கோ³மூர்த்யஶ்வத்தா²தீ³நிதரத்ர த்வம் குருஷ்வ மா மாம்போ: ⁴ ।
க்ரு’மிமஶகவேதஸாதீ³ந் ப்ரவிதா⁴ய ஸ்தா²பயாஶு நிஜஜட²ரே ॥ 22॥
ஸக³ராநுத்³த⁴ர்துமநா பூ⁴ரந்த்⁴ரப்லாவநம் க்ரு’தவதீ த்வம் ।
ஸக³ரோऽஸ்மி ப³ஹுலரந்த்⁴ர: ப்லாவயஸி ந மாம் ஸுராபகே³ கிமிதி ॥ 23॥
ஸுரஸங்கா³த்ஸுரது⁴நிதா ப்ராப்தா யாதா ததா²பி நோக்ஷரதா ।
பூ⁴ஸுரஸங்கா³த³தி⁴கைகாக்ஷரதாப்தி: கத²ம் ந ஸா வ்ரியதே ॥ 24॥
த்வந்மஜ்ஜநமேவ பரம் ஶ்லாக்⁴யம் மாந்யம் ஶ்ருதேர்வசோऽஸ்மாகம் ।

நாந்யத்ராமரமுக்தாவளிநீராஜிதபத³ம் பத³ம் ஶாக்ரம் ॥ 25॥
அச்யுதபத³ச்யுதாபி ஹி தா³தும் நைநம் பத³ம் ஸ்வதந்த்ரா த்வம் ।
காऽந்யேத்³ரு’ஶீ த்³விதீயா ஸ்வபத³ப்⁴ரஷ்டா ஸதீ தத³ர்பயிதும் ॥ 26॥
தோ³ஷத்ரயாபநுத்யை த்ரிவிதா⁴ மர்த்யாஸ்த்வயி ப்ரமஜ்ஜந்தி ।
த்³விசதுர்த³ஶதோ³ஷாட்⁴யாம்ஸ்தாம்ஸ்த்வம் குருஷே கத²ம் த்வேதத் ॥ 27॥
கஶ்சித்கஞ்சிச்ச்²ரயதேத்யாதி⁴க்யம் லப்³து⁴மிதி ஜநஸ்தி²த்யாம் ।
பூ⁴தம் சதுர்வித⁴ம் த்வம் த்ரிவித⁴ம் குருஷே கத²ம் க³ங்கே³ !॥ 28॥
அம்ப³ ! த்வத்³த³ர்ஶநதோ முக்திர்ந ஸ்நாநஜம் ப²லம் ஜாநே ।
இதி யத்³வத³தி விபஶ்சித்தத³லீக:ஸ்நாநதஸ்த்ரிமூர்தித்வம் ॥ 29॥
த்ரிகு³ணாம்ஶம் பங்கமார்ஷ்டிம் கர்தும் மர்த்யாஸ்த்வயி ப்ரமஜ்ஜந்தி ।
தாநவிஶேஷேண த்வம் கரோஷி நிஜலீலயா த்ரிகு³ணமூர்தீந் ॥ 30॥
க³ங்கே³ நஶ்யதி ஜநநம் த்வந்மஜ்ஜநதோ வத³ந்தி தத³லீகம் ।
ஜந்துநிவஹோ நிமஜ்ஜँஸ்த்வயி ப⁴வதி ஹி ஶங்கரோ விதி⁴ர்விஷ்ணு:॥ 31॥
ஸ்வர்கா³த³த: ⁴ பதந்தீ ஸ்வோர்த்⁴வம் க³ங்கே³ நிமஜ்ஜதோ நயஸி ।
ஸோட்⁴வாऽபி விபத்³க³ணமத²ஸந்த: பரகார்யஸாத⁴நே வ்யக்³ரா:॥ 32॥
க³ங்கா³ப்ரார்த²நாதரங்கோ³ க³ங்கா³சரணே ஸமர்பித: ஶிஶுநா ।
ஸகு³ணோ விகு³ணோ வா ஸ்தாம் ஶ்ராவ்யம் கலபா⁴ஷணம் ஹி ஶிஶோ:॥ 33॥
இதி ஶ்ரீமதா³ர்யாசார்யமயூரபண்டி³தாநுஜஸூநபா³லகவிரசிதோ
க³ங்கா³ர்த²நாதரங்க:³ ஶிவாய பூ⁴யாத் ॥

